
Դասի պլանի օրինակ 

7-դասարան 

Երկրաչափություն 

Դասի պլան 1 

 

Դասի թեմա. Թեորեմ եռանկյան արտաքին անկյան մասին 

Դասի նպատակը . ներմուծել եռանկյան արտաքին անկյուն հասկացությունը, 
ձևակերպել և ապացուցել եռանկյան արտաքին անկյան մասին թեորեմը, 
սովորեցնել կիրառել ստացված գիտելիքները, զարգացնել սովորողների 
մաթեմատիկական խոսքն ու մտածելակերպը։ 

Դասի տիպը. նոր նյութի հաղորդում 

Մեթոդներ. ակտիվ ուսուցման մեթոդներ 

Կահավորում.  Կավիճ, գրատախտակ, պրոյեկտոր, համակարգիչ 

Ակնկալվող արդյունքներ. Սովորողը կարողանա սահմանել եռանկյան արտաքին 
անկյուն հասկացությունը, ձևակերպել եռանկյան արտաքին անկյան մասին 
թեորեմը և կիրառել այն խնդիրներ լուծելիս: Կառուցի եռանկյուններ, եռանկյան 
արտաքին անկյուններ, չափի եռանկյան ներքին և արտաքին անկյունները (նաև 
դինամիկ մաթեմատիկայի ծրագրերով): 

Դասի ընթացքը 

1. Կազմակերպչական մաս.  
 աշակերտների հաշվառում 
 տնային առաջադրանքի կատարման ընթացքում առաջացած 

հարցերի պարզաբանում։ 
 

2. Կրկնողություն.  
 Ձևակերպել եռանկյան անկյունների գումարի մասին թեորեմը, 
 Նայել սահիկը և գտնել.  

ա) BAC -ն: 

 



բ) NMK - ն:  

 

 գ)  CDE  հավասարասրուն եռանկյան սրունքներով կազմված  անկյունը, եթե 

հիմքին առընթեր անկյունը 35 է։ Ի՞նչ սխալ է թույլ տրված գծագրում (պիտի 

լինի բութանկյուն եռանկյուն)։ 

 

 Կարո՞ղ են եռանկյան երկու անկյունները լինել ուղիղ, իսկ բու՞թ։ 
 Ի՞նչ անկյուններ են պատկերված նկարում։ 

 

 Ո՞ր անկյուններն են կոչվում կից և ինչ հատկությունով են դրանք օժտված։ 

4. Նոր նյութի մատուցում 

Սովորողներին առաջարկվում է բացել տետրերը և կատարել հետևյալ քայլերը. 

1) գծել ABC կամայական եռանկյուն, 
2) Կառուցել ABC եռանկյան   ACB անկյանը կից անկյուն և նշանակել այն:  
3) նկարագրել կառուցման ընթացքը։  
4) ասել թե քանի այդպիսի կից անկյուն կարելի է կառուցել։  

 

 



 

Ուսուցիչն ասում է, որ կառուցված անկյունը անվանում են եռանկյան արտաքին 
անկյուն և խնդրում  է սովորողներին փորձել ձևակերպել արտաքին անկյան 
սահմանումը, որից հետո աշակերտները գրում են այն տետրում։ Սովորողների 
միջոցով պարզաբանվում է նաև, որ եռանկյան յուրաքանչյուր անկյուն ունի 2 
արտաքին անկյուն։ 

Այնուհետև սովորողներին (կարելի է նաև անել խմբային աշխատանք) 
հանձնարարվում է կատարել հետևյալ գործնական աշխատանքը. 

1) նշանակել կառուցված ΔАВС-ի  ACB-ին  կից արդեն (արտաքին) 
անկյունը՝  BCD։ 

2) փոխադրիչով չափել  BCD-ն և նրան ոչ կից  ABC և  BAC երկու 
անկյունները։  

3) Հաշվել  ABC և  BAC երկու անկյունների գումարը։  
4) Համեմատել  BCD-ի  և   ABC +  BAC անկյունների գումարի 

աստիճանային չափերը։ 
5) Ի՞նչ արդյունք ստացաք (բոլորն ասում են ստացված արդյունքները)։ 
6) Փորձել ձևակերպել վարկած։ 

Ուսուցիչը հստակեցնում է վարկածի ձևակերպումը: Սովորողների 
մասնակցությամբ ուսուցիչը ապացուցում է թեորեմը։  

Տրված է, որ  4-ը եռանկյան արտաքին անկյունն է։ Ապացուցել, որ  4 =  1+ 2։ 

 

Ապացուցում 

1) Ինչի՞ է հավասար եռանկյան անկյունների գումարը։ 
 1 +  2 + 3 = 180° 

2) Արտահայտեք այստեղից  1 +  2 գումարը։ 
  1+  2 = 180° -  3 

3) Ձևակերպեք կից անկյունների հատկությունը և գրեք  3-ի և  4 -ի համար։ 



 3 +  4 = 1800 

4) Նախորդ տողից արտահայտեք  4-ը։ 
 4 = 180° -  3 

5) 2) և 4) քայլերի արտահայտությունների աջ մասերը հավասար են, ի՞նչ 
կարող եք ասել նրանց ձախ մասերի մասին։ 
 4 =  1 +  2 , ինչն էլ պետք էր ապացուցել։ 

6) Եվս մեկ անգամ ձևակերպեք եռանկյան արտաքին անկյան մասին թեորեմը։  
 

5. Նոր նյութի ամրապնդում 

Աշակերտների մասնակցությամբ լուծել հետևյալ խնդիրները. 

1) Գտնել FNA-ի անկյունները։  

 
2) Գտնել AC հիմքով ABC հավասարասրուն եռանկյան անկյունները, եթե նրա 

գագաթին հարակից արտաքին անկյունը 106  է։ 
3) ABC եռանկյան C գագաթին հարակից արտաքին անկյունը 165° է։ Գտնել 

եռանկյան արտաքին անկյանը ոչ կից անկյունների աստիճանային չափերը, 
եթե նրանցից մեկը 2 անգամ մեծ է մյուսից։   
 

 6. Ինքնուրույն աշխատանք 

1) Գտնել գծագրում պատկերված եռանկյունների անհայտ անկյունների 
աստիճանային չափերը։ 



 

 

2) Դինամիկ մաթեմատիկայի ծրագրերով «Կտավի» վրա նշեք մի ուղղի վրա 
չգտնվող A, B, C կետեր: Կառուցեք ABC եռանկյունն ու նրա արտաքին 
անկյուններից մեկը: Չափեք եռանկյան արտաքին և դրան ոչ կից ներքին 
երկու անկյունները։ Ստեղծեք գրություն, որը կարտահայտի եռանկյան 
չափված երկու անկյունների գումարի և արտաքին անկյան կապը:  
Շարժեք եռանկյան գագաթները: Փոխվո՞ւմ են արդյոք եռանկյան արտաքին 
և ներքին անկյունների մեծությունները, իսկ դրանց կա՞պը: Ձևակերպեք 
դիտարկման արդյունքը:  
 

7. Գնահատում 

Գնահատել առավել ակտիվ և ինքնուրույն աշխատանքը ավարտած 
աշակերտներին։ 

8. Տնային առաջադրանք 

1) Շարունակել և ավարտել ինքնուրույն աշխատանքը, 
2) Լուծել դասագրքի 272 – 275 համարները։ 

  



Դասի պլան 2 

 

Թեմա Բեկյալի երկարությունը 
 

Օգտագործվող 
պարագաներ 

Գրենական պիտույքներ, համակարգիչ։ 

Ամբողջական 
պատկեր 

Աշակերտներն արդեն գիտեն, թե ինչ է իրենից ներկայացնում բեկյալը, 
տարբերում են բաց և փակ բեկյալները: Կիրառում են եռանկյան 
անհավասարությունը խնդիրներ լուծելիս: 

Նպատակ Ընդլայնել և զարգացնել սովորողնեի գիտելիքները, ձևավորել տվյալ թեման 
կիրառելու հմտություններ։   

Վերջնարդյունք Սահմանել բեկյալ, բեկյալի երկարություն հասկացություները։ 

Ձևակերպել և կիրառել բեկյալի հատկությունը։ 

Կատարել կառուցումներ և չափումներ՝ նաև դինամիկ մաթեմատիկայի 
ծրագրով։ 

 

Ուսումնական գործունեություն 

Գործողություն Ուսուցիչ Սովորող 

Խթանում 

5 րոպե 

 

Առաջադրում է հարցեր ու 
խնդիրներ, որոնց միջոցով 
կկրկնվում է անցած նյութն ու 
բացահայտվում են 
բացթողումները։ 

Պատասխանում են ուսուցչի հարցերին, 
լուծում առաջարկվող խնդիրները, 
ստանում իր մոտ ծագած հարցերի 
պատասխանները։ 



 
Իմաստի 
ընկալում 

20 րոպե 

 

 

 

 

 

 

 

 

 

 

 

 

 

 

 

 

 

 

 

 

 

 

 
 
15 րոպե 
 

  1.  Նոր նյութը  մատուցում է 
առաջադրանքների միջոցով. 

 Գծել տետրում բեկյալ, 
նշանակել այն, փորձել 
ձևակերպել սահմանումը, 

 Գծել բաց բեկյալ, 
նշանակել այն, փորձել 
սահմանել այն, 

 Գծել փակ բեկյալ, 
նշանակել այն, փորձել 
սահմանել այն, 

 Գծել պարզ բեկյալ, 
նշանակել այն, փորձել 
սահմանել այն, 

 Գծել բաց բեկյալ, 
նշանակել այն, փորձել 
սահմանել այն, 

 Գծել փակ պարզ բեկյալ և 
փորձել անվանել այն, 

 Գծել բաց պարզ 4 գագաթ 
ունեցող բեկյալ, չափել 
օղակների 
երկարությունները, 
բեկյալի  ծայրակետերի 
հեռավորությունը, 
համեմատել բեկյալի 
երկարությունն ու 
ծայրակետերի 
հեռավորությունը, անել 
եզրակացություն։ 

 

  2. Նյութը ամրապնդվում  է 
ինքնքւրույն աշխատանքի 
միջոցով, հանձնարում է լուծել 
դասագրքի 326, 327 խնդիրները։  

Սովորողները կատարում են 
առաջադրանքները, անում նշումներ և 
տետրերում գրում ուսուցչի կողմից 
հստակեցված սահմանումներն ու 
բեկյալի հատկությունը։  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ինքնուրույն լուծում են խնդիրները, 
ավարտելուց հետո ներկայացնում 
ուսուցչին։ 



Կշռադատում 

3-5 րոպե 

Պատասխանում է առաջացած 
հարցերին, անում 
պարզաբանումներ, ամփոփում է 
դասը։ 

Տալիս են հարցեր, անում 
պարզաբանումներ, պատասխանում 
ընկերների և ուսուցչի հարցերին։ 

Գնահատում Գնահատում է 

առավել ակտիվ և ինքնուրույն 
աշխատանքը  

ավարտած աշակերտները։ 

 

Տնային 
առաջադրանք 

Հանձնարարում է. 

1. Դինամիկ մաթեմատիկայի 
ծրագրերով «Կտավի» վրա նշել մի 
ուղղի վրա չգտնվող A, B, C , D 
կետեր: Կառուցել ABCD բաց 
պարզ բեկյալ։ Չափել բեկյալի 
ծայրակետերի հեռավորությունն 
ու բեկյալի երկարությունը։ 
Ստեղծել գրություն, որը 
կարտահայտի բեկյալի 
հատկությունը։ Շարժել բեկյալի 
գագաթները: Փոխվո՞ւմ է դրանից 
բեկյալի հատկությունը։ 

2. Լուծել դասագրքի 328 – 331 
խնդիրները։  

 

 

 

 

 


